
سازمان داکتران بدون مرز در افغانستان اعلام کرده است 
که جنگ در ولایت هلمند به بن‌بست برخورده و مردم و 

کارمندان این سازمان در خانه‌های‌شان حبس شده‌اند.
 این سازمان اعلام کرده است که مردم در شهر لشکرگاه، 
افتاده‌اند.  دام  به  خانه‌های‌شان  در  هلمند،  ولایت  مرکز 
هم‌چنان این نهاد گفته است که در نتیجه حملات هوایی و 
برخورد گلوله و راکت به خانه‌های مسکونی، شمار زیادی از 

غیرنظامیان کشته و زخمی شده‌اند.
طبق اعلام این سازمان، از چهار روز گذشته  دست‌کم ۷۰ 
زخمی ناشی از جنگ در این ولایت زیر درمان داکتران این 
سازمان قرار گرفته‌اند. به گفته سازمان داکتران بدون مرز، 
تیم‌های این نهاد شاهد پیامدهای سنگین جنگ در هلمند 
هستند. این سازمان افزوده است که هرچند شفاخانه‌ها باز 
است، اما دسترسی مردم به آن بسیار دشوار شده است. از 
سویی هم، سارا لیهی، هماهنگ‌کننده پروژه‌های سازمان 
داکتران بدون مرز در افغانستان تصریح کرده است: »مبارزه 
در داخل شهر، روند ارایه خدمات را برای ما دشوار می‌کند. 
مانند  نیز  آن‌ها  و  هستند  جامعه  از  بخشی  ما  کارکنان 
بسیاری از مردم از بیرون شدن از خانه‌های‌شان می‌ترسند. 

این، بیش از حد خطرناک است.«
این در حالی است که جنگ در هلمند به‌شدت ادامه دارد 
و گزارش‌های تازه حاکی از آن است که گروه طالبان هم 
اکنون در شهر لشکرگاه، مرکز این ولایت، با نیروهای امنیتی 

درگیر است.

څېره
۴ مخ

اروپايي ټولنه: د ډیپلوماتیکو مراجعو د فعالیت دوام د 

افغانانو په ګټه دی
وېلسن: طالبانو د دوحې تړون 

خلاف تاوتریخوالی او جګړې 
ډېر کړي

په کابل کې د اروپايي ټولنې سفیر او د استازولۍ 
مشر د ډیپلوماتیکو مرکزونو خوندیتوب او فعالیت 
له افغانانو سره د مرستو د دوام په خاطر مهم او 
اړین بللی دی. سفیر وون برنټ په یو لړ ټویټونو 
کې په دې اړه څرګندونې کړې دي. هغه لیکلي، 
چې د نړیوالو قوانینو له مخې، د افغانستان او نړۍ 
په هر ګوټ کې ډیپلوماتان او ډپلوماتیک مرکزونه 
خوندي دي او د دوی خوندیتوب ځکه مهم دی 
چې ان د کړکېچ په وخت کې هم د دولتونو ترمنځ 

لږ تر لږه تعاملات او اړیکې جاري وي.
د اروپايي ټولنې د استازولۍ مشر او سفیر زیاته 
مراجعو  ډیپلوماتیکو  نورو  او  سفارتونو  »د  کړې: 
دوامداره فعالیت به د ټولو افغانانو په ګټه وي او 
د بشري او پراختیايي مرستو په رسولو کې به د 

افغانانو لاسنیوی وکړي.« سفیر وون برنټ د خپلو 
ټويټونو په پای کې ویلي، په ډاډ سره چې ده نه د 
کومې پټې معامې یا نه هم د طالبانو د خوځښت 
د  بلکې  کړې،  اشاره  اړه  په  فکر  ساده  د  اړه  په 
کړي  یاد  اعلانونه ‌یې  عمومي  دوه  هغه  طالبانو 
امن  به  مرکزونه  ډیپلوماتیک  دي  یې  ویلي  چې 
وي او طالبان په هېواد کې د پراختیايي او بشري 
مرستو د دوام لېوالتیا لري. د اروپايي ټولنې دغه 
لوړپوړي چارواکي داسې وخت په افغانستان کې 
د ډیپلوماتیکو مرکزونو په خوندیتوب ټینګار کړی، 
چې په هرات کې د طالبانو له‌خوا د یوناما په دفتر 
د بریدونو راپور ورکړل شوی. یوناما ویلي له طالبانو 
یې غوښتي، چې د دغه برید عاملان چې یو ګارډ 
دې  د  او  اوسي  ویونکي  ځواب‌  باید  وژلی،  یې 

قضیې جدي پلټنه وکړي.

د کوويډ-۱۹ د ريښې او خپرېدو 
په اړه د امريکا شکونه

خلک د جګړې دې دوام
هرکلی نه کوي

ياري په جواري او کلي په
زور نـه کيږي

۳ مخ۲ مخ2 مخ

کرنې ریاست: په سرپل کې د ۳۶ 

شنوخونو رغنیزې چارې پیل شوې

سازمان داکتران بدون مرز: مردم شهر 

لشکرګاه از اثر جنګ‌های شدید در 
خانه‌های‌شان حبس شده‌اند

د سرپل د کرنې او مالدارۍ ریاست چارواکي وايي چې 
په دغه ولایت کې یې د ۳۶ شنوخونو رغنیزې چارې 
پیل کړې دي. د دوی په خبره، دغه شنې خونې، چې 
هر یوه یې اته په ۲۰ مترو کې دي، د سرپل ولایت په 

مرکز او ولسوالیو کې جوړېږي.
د کرنې ریاست چارواکو په وینا، یادې شنې خونې، چې 
د رغولو ټولیز لګښت یې ۲۵ میلیونه او ۹۰۰ افغانۍ ده، 
له تشویقي بودیجې څخه د سبو کرکېلي دودولو په پار 
جوړېږي. د دوی په خبره، د دوی په خبره، د دغو شنو 
خونو په جوړېدو سره به د یاد ولایت د سبو او سبزیجاتو 

په تولید کې د پام وړ زیاتوالی راشي. 
د یادونې ده چې په دغه ولایت کې تر دې وړاندې هم د 
کرنې ریاست او همکارو موسسو له خوا د سبو کرکېلي 

تولید په پار ۱۶۴ شنې خونې جوړې شوي دي.

۳

ممنون مقصودي
تـر ټولـو  افغانسـتان د سـینما  ممنـون مقصـودي د 
وتلـې څېـره ده، چـې نـه یـوازې د هیـواد دننـه یـې د 
تمثیـل پـه برخه کـې کار کـړی دی، بلکې پر لسـګونو 

بهرنیـو سـټیجونو هـم لوبېدلـی دی.

د سولې نامعلوم برخلیک او جګړې ته چمتووالی؛
ولسمشرغني: طالبان سولې ته جدي اراده نه لري، د جګړې په ډګر کې به یې مات کړو



لیکنه: ډېوه؛ د چین میډیا ګروپ د پښتو څانګې خبریاله

خلک د جګړې دې دوام
هرکلی نه کوي

ولسـمشر غنـي پـرون د ميل شـورا یـوې فـوق 
العـاده غونـډې تـه د روانـې جګړې او سـولې په 
اړه وینـا وکـړه او د راتلونکـو شـپږو میاشـتو لپاره 
یـې د حکومـت پالن روښـانه کـړ. نومـوړي د 
هغـوی  وکارولـه،  ژبـه  تونـده  پـر ضـد  طالبانـو 
یـې خـوارج وګڼـل او ویـې ویـل چـې تر پخـوا لا 
زیـات وحشي شـوي او لـه اسـتخباراتي شـبکو 
سره یـې اړیکـې پیـاوړې شـوې دي. ولسـمشر 
غنـي وویـل چې د سـولې لپاره یې لـوی ګامونه 
اخیسـتي، خـو طالبان سـوله نه غـواړي او هڅه 
کـوي چـې د زور لـه لارې واک تـر لاسـه کـړي. 
نومـوړي وویـل چـې ټـول تیـاري نیول شـوي او 
تر راتلونکو شـپږو میاشـتو پورې به دا موج دفعه 
کـړو او ثبـات تـه به ورسـیږو. ولسـمشر پر خلکو 
او د ميل شـورا پـر غـړو غـږ وکړ چـې د حکومت 
پـه څنـګ کې ودریـږي، خلک منسـجم کړي او 

د طالبانـو پـر ضـد جګـړه وکړي. 
د ولسـمشر غنـي پـه خبرو کـې خلکو تـه واضح 
پیغـام و چې تر راتلونکو شـپږو میاشـتو پورې به 
سـخته جګـړه وي او د ده پـه وینـا، د جمهوریت 
لـوری بـه بریالـی کېږي. کـه څه هم نومـوړي د 
سـولې پروسـې د نه بریا پړه پر طالبانـو واچوله، 
خـو دا پیغـام یـې هـم ورکړ چې د سـولې هڅې 
بـې پایلـې دي او خلـک لـه جګـړې سره مـخ 
کېدونکـي دي. خلـک د جګـړې دې دوام او د 
سـولې د ناکامـۍ لـه پیغـام هرکلـی نه کـوي او 
نـه یـې غـواړي. یوازې ولسـمشر یوه خربه کړې 
ده چـې هغـه پـه راتلونکو شـپږو میاشـتو کې یو 
ثبـات تـه رسـېدل دي. که دا کار وشي، ښـه ده 
او خلـک بـه یـې هرکلـی وکـړي، خـو دا کار بـه 
څـه ډول کېـږي؟ ولسـمشر یـوازې دومـره وویل 
چـې تیـاري نیـول شـوي، خـو څـه ډول؟ څنګه 
بـه دا ثبـات راځـي او څـوک بـه یـې راولي؟ د 
طالبانـو د دغـه پرمختـګ مخـه به څــنګه نیول 
کېـږي؟ ښـارونه بـه څنګـه خونـدي کېـږي؟ د 
کلیوالـو سـیمو برخلیـک بـه څـه ډول وي؟ لـه 
بلـه اړخـه هغـه سـتونزې بـه څنګـه حـل کېـږي 
چـې حکومـت ورسره مـخ دی او پـه دې شـپږو 
میاشـتو کې به ولسـمشر غني په کومـو منابعو، 
امکاناتـو او ملاتړ ثبات راولي؟ دا هغه پوښـتنې 
دي چـې کـه ځوابونـه یې خلـک قانع کـړي، نو 
بیـا ښـايي وویـل شي چـې د ولسـمشر غنـي په 
خربو کـې یـو مثبت پیغـام و. لـه دې پرتـه دغو 
خبرو یوازې د جګړې د دوام او د سولې د ماتې 
پیغـام لېـږداوه. آن پر طالبانو سـختې نیوکې او 
تونـده ژبـه بـه د سـولې روانو نیمـه او پیکه هڅو 

تـه لا زیـان ورسـوي او جګـړه بـه ګرمـه کړي. 
لـه بلـه اړخـه ولسـمشر او ټـول بایـد درک کړي 
چـې مسـئله دومره یـوازې توره او سـپینه نه ده. 
لوبه پېچلې ده، ملامتي او سالمتي وېشـلې ده 
او د سـولې پـه برخه کې چې پـر طالبانو څومره 
نیوکـې شـته، همدومـره نیوکې پـر حکومت هم 
شـته. د روانـې جګـړې یـو لامـل بـه دا وي چـې 
طالبـان د بریـا احسـاس کـوي او غـواړي خپـل 
زور وښـيي، خـو ډېـر نـور لاملونـه هم لـري چې 
سرتګې نـه شي پـرې پټېدلـی. له همـدې امله 
دلتـه خربه یـوازې د تور او سـپین نـه ده، بلکې 
ډېـر نـور څـه هـم پکـې شـته. د افغانسـتان د 
نـه دی، دوی  دوام  د جګـړې  غوښـتنه  خلکـو 
غـواړي چـې سـوله وشي، د جګـړې خربې او 
عمـل دواړه نـه غـواړي. دا هغـه وخـت دی چـې 
دواړه اړخونـه ژر تـر ژره جګړه ودروي او د سـولې 
خربې پیل کـړي. له دې پرته جګـړه تباهي ده 
او چـې پـه تېـرو شـلو کلونو کـې ثبـات رامنځته 
نـه شـو او کـوم لـوری بریالـی هـم نـه شـو، نـو 
پـه شـپږو میاشـتو او یـو کال کـې هـم دا چـاره 
شـونې نـه ده. لـه همـدې امله یوازینـۍ معقوله 
لاره چـې خلـک یـې ملاتړ کوي، هغـه د جګړې 

درول، خربې اتـرې او د سـولې لاره ده.

2 مسیر

سرلیکنه

امريـکا د کرونـا وبـا پـر وړانـدې مبـارزه 

سـياسي کـوي، سـاينس او حقيقـت تـه 

د  سره  وبـا  دې  لـه  کـوي،  نـه  درنـاوی 

خپلـې کمـزورې مبـارزې مسـووليت پـر 

نـورو هېوادونو اچـوي او د نورو هېوادونو 

د مخـه نيولـو هڅـه کـوي. خـو د کرونـا 

وبـا د ريښـې د لټـون او پیـدا کولـو سره 

سـم پـه امريکا کې تـازه رامنځته  شـوې 

څـو پيښـې لا نـور شـکونه زیـږولي دي.

لـه مخـې د کرونـا  لومـړی- د حقيقـت 

وبـا د ريښـې پـه اړه ټول شـکمن ځايونه 

بايـد تـر پلټنـې او څارنـې لانـدې ونیول 

فـورټ  ډيټريـک  د  امريـکا  د  خـو  شي، 

لابراتـوار تـل خپلـه دروازه تړلې او پلټنې 

تـه يـې اجـازه نـه ده ورکـړې. د ۲۰۱۹ 

کال پـه جـولای کې پـه امريکا کې دوې 

نـه منونکـې پېښـې رامنځتـه شـوې. د 

فـورټ  ناڅاپـه د ډيتريـک  پـوځ  امریـکا 

پـه  هېـواد  دې  د  او  کـړ  بنـد  لابراتـوار 

څـو ايالتونـو کـې د برښـنايي سـيګريټ 

د څکولـو لـه املـه ځينـې وګـړي د سـږو 

پـر ناروغـۍ اختـه شـوي وو چـې نښـې 

نښـانې يې د کوويـډـ۱۹ له ناروغۍ سره 

يـو شـان وې. نړيـوال ګومان کـوي چې 

ښـايي په دغـه لابراتوار کې د ويروسـونو 

د خپرېـدو پېښـه رامنځتـه شـوې وي.

د  څخـه  چين  لـه  کتـو  پـه  تـه  تاريـخ 

د  سرتېـرو  کوونکـو  تېـري  د  جاپـان 

بـدن  پـر  انسـانانو  د  لخـوا  پـوځ   ۷۳۱

درې  اړه  پـه  ازموينـو  لرونکـو  ميکـروب 

راپورونـه خپـاره کـړل، چې پر دغه سـند 

بانـدې )د امريـکا د ماريلانـډ د ډيټريک 

تـر  ليـک  لابراتـوار(  بيالوژيکـي  فـورټ 

د  آرشـيف  د  امريـکا  د  کيـږي.  سرتګو 

معلوماتـو لـه مخـې، لـه ۱۹۴۶ کال تـر 

۱۹۴۹ هغـه پـورې د انسـانانو پـر بـدن 

وسـلو  او  ازموينـو  لرونکـو  ميکـروب  د 

نـږدې ۶۰ څېړنـې د ډيټريـک فـورټ په 

بيالوژيکـي لابراتـوار کـې تر سره شـوې. 

امريـکا پـه هغه وخت کـې ۷۳۱ جاپاني 

دغـو  د  چـې  ورکـړې،  پيسـې  تـه  پـوځ 

ازموينـو ارقـام تر لاسـه کړي. پـه ۱۹۵۶ 

کال کـې د ډيټريـک فـورټ بيالوژيکـي 

امريـکا د فـدرالي حکومـت  لابراتـوار د 

سـاحه  پـه  څيړنـې  بيالوژيکـي  د  لخـوا 

ټـاکل  توګـه  پـه  اډې  دايمـي  د  کـې 

شـوی.

اګسـت  او  جـولای  پـه  کال   ۲۰۱۹ د 

کـې د دغـه لابراتـوار پـه يـوه سـند کـې 

څرګنـده شـوې چـې لـه دغـه لابراتـوار 

خپرېـدو  د  ويـروس  د  ځلـه  دوه  څخـه 

د  امريـکا  د  شـوې.  رامنځتـه  چـارې 

مرکـز  مخنيـوي  او  کنټـرول  د  ناروغـۍ 

پرېکـړه وکـړه چـې په دغـه لابراتـوار کې 

د څيړنـې کارونـه پـای تـه ورسـوي، خـو 

دغـه لابراتـوار تـر لنـډ وخـت تـړل کیدو 

وروسـته بيـا د ګټـې اخیسـتنې لپـاره په 

فعالیـت پيـل وکـړ.

 ۲۰۱۹ د  پېښـه:  کال   ۲۰۱ د  دویـم- 

کال پـه اکټوبـر مياشـت کـې امريـکا د 

۲۰۱ پېښـې پـه نامـه د نړيوالـې سـاري 

ناروغـۍ پـه اړه يو تمرين تـر سره کړ او د 

تمريـن د معلوماتـو له مخې ويل شـوي، 

چـې يـو ډول ویـروس لـه حيواناتو څخه 

پيـدا شـوی او بزګرانـو ته انتقال شـوی. 

دغـه ويـروس د انسـانانو په بـدن کې له 

پنځـو ورځـو څخـه تـر اوو ورځو پـورې له 

پټېـدو وروسـته د ناروغـۍ نښـه ښـکاره 

کـوي، چې د سـارس پـه پرتله په اسـانه 

توګـه خپرېـدلای شي. پـه دغـه تمريـن 

کـې ډيزاين شـوی چـې ځينـې ناروغان 

پـر ويـروس لـه اختـه کیـدو وروسـته د 

انفلونزا نښـه لـري او ځينې يې د تنفس 

د  او  لـري  ناروغـي  شـدیده   سيسـتم 

انسـان پـه بـدن کـي سـږي خپل ښـکار 

ګرځـوي. دغـه راز دغـه ويـروس بـه پـه 

ټولـه نـړۍ کـې خپرېـږي او پـه بېوزلـو 

سـيمو کې بـه حالـت ډېر سـخت کړي. 

د دغـه تمريـن محتويات داسـې دي: په 

لومړيو څو مياشـتو کې د سـاري ناروغیو 

د پېښـو شـمېر پـه هـره اونـۍ کـې يـوه 

چنـد زياتيږي او د ويـروس د خپرېدو په 

لومـړي کال کـې د دغـې ناروغـۍ ضـد 

واکسين نـه دی جـوړ شـوی. د تمريـن 

لـه پايلـې څخـه څرګنديـږي چـې دغـه 

ويـروس پـه شـپږو مياشـتو کـې پـه ټوله 

نـړۍ کـې خپرېـدلای شي او ټـول بهير 

د کوويـډ-۱۹ د خپرېدو رښـتیني حالت 

ده  دا  وړ خربه  پاملرنـې  د  و.  ورتـه  تـه 

چـې د امريکا سي ای اې ادارې، د دغه 

هېـواد د ناروغـۍ د کنټـرول د مرکـز او 

د اړونـدو تصديـو پنځلسـو کارپوهانـو په 

دغـه تمريـن کـې ګـډون وکړ.

د  وروسـته  تمريـن  دغـه  لـه  ولـې 

کوويـډ-۱۹ وبـا رامنځتـه شـوې؟ د دغـه 

تمريـن ټـول بهير د کوويـډ-۱۹ وبـا لـه 

زيـات  ډېـر  دی؟  نـږدې  سره  حالـت 

رسـنيو  ټولنيـزو  پـه  کاروونکـو  انټرنېـټ 

کـې خپلـې پوښـتنې وړاندې کـړې، خو 

نشـته. يـې ځـواب  اوسـه  تـر 

لـه  اکټوبـر  د  کال   ۲۰۱۹ د  درېیـم: 

د  پـورې  نېټـې  ۲۷مـې  تـر  ۲۱مـې 

ووهـان نظامـي سـپورټي لوبـې تـر سره 

شـوې چـې امريـکا دغـو لوبـو تـه خپـل 

رالېـږلي وو. خـو عجيبـه خربه  پالوي 

دا ده چـې د امريـکا د سرتېـرو لوبغاړو د 

سـيالۍ تـوان ډېـر کمـزوری دی، حتـی 

د توپکـو ويشـتلو پـه تـرڅ کـې يـې صفر 

پـه  تـل  چـې  امريـکا  کـړې.  نښـې  تـه 

نظامـي چـارو کـې ځـان د لـوی هېـواد 

پـه توګه بـولي، څنګه يې دغـه کمزوري 

سرتېري مهمو سـپورټي لوبـو ته لېږلي؟ 

وروسـته يـوه پيښـه رامنځتـه شـوه چـې 

پـه دغـو امريکايـي سرتيرو کـې پنځـه 

کسـه پـه ناڅاپـي ډول ناروغ شـوي چې 

نښـې نښـانې يـې د کوويـډ-۱۹ ناروغۍ 

تـه ورتـه وې. خـو پـه هغـه وخـت کې په 

ووهـان ښـار کې د کوويـډ-۱۹ وبا نه وه.  

امريـکا بيـا د ځانګـړې الوتکـې لـه لارې 

دغـه پنځـه سرتيري بيرتـه خپـل وطـن 

تـه یـوړل. امريـکا پـه ټولـه نـړۍ کـې تر 

ټولـو پرمختليل بيالوژيکـي تېکنالـوژي 

لـري او لـه پخـوا څخـه يـې د بيالوژيکي 

جګـړې د تـر سره کولو جنايـت درلود. د 

ووهـان له نظامي سـپورټي لوبو وروسـته 

د کوويـډ-۱۹ وبـا د ډسـمبر پـه څلورمـه 

نېټـه پيدا شـوه، خـو په ووهان ښـار کې 

ووهـان  د  نـاروغ  لومـړی  کوويـډ-۱۹  د 

ښـار نـاروغ نـه دی.

د ووهـان پـه نظامـي سـپورټي لوبـو کې 

د امريـکا د سرتېـرو لوبغـاړو شـمېر څه د 

پاسـه ۳۰۰ تنـو تـه رسـېدلی. خـو دوی 

پـه ووهان ښـار کـې د سـياليو مخکیني 

تمرينونـه تـر سره نـه کـړل او سـياليو ته 

يـې پاملرنـه نـه وه کـړې، خـو هـره ورځ 

يـې پـه دغه ښـار کـې تـګ راتـګ کاوه. 

دغـه پالوي په دغـو لوبو کـې د مډالونو 

او  نيولـی  مقـام  ۳۵م  کـې  لېسـت  پـه 

هيـڅ يـو طلايـي مـډال يـې نـه دی تـر 

لاسـه کـړی. دا لـه حقيقـت سره بيخـي 

سـمون نـه درلود. خـو کله چـې دوی له 

ووهـان ښـار څخـه ووتل، په ووهان ښـار 

کـې د کوويـډ-۱۹ وبـا رامنځتـه شـوه. د 

دغـو پېښـو تـر منـځ اړيکې څنګـه دي؟ 

امریـکا بايـد پـه هغـو امریکايـي پوځيانو 

کـې د ناروغانـو اړونـد معلومـات خپـاره 

کړي!

د افغانسـتان پـه جنـوب او لوېدیـځ کې 
د طالبانـو د بریدونـو زیاتېـدو امریکايـي 
دا  دي.  کـړي  اندېښـمن  چارواکـي 
پـه داسـې حـال کـې ده چـې پـه دې 
وروسـتیو کـې ‎ پـر لښـکرګاه، کندهار او 
هـرات ښـارونو د طالبانـو بریدونـه زیات 
امریـکا  د  کـې  کابـل  پـه  دي.  شـوي 
سـفارت شـارژدافیر راس وېلسـن وایـي، 
خـو  دي،  وړ  اندېښـنې  د  بریدونـه  دا 
افغـان پوځیانـو یـې تر اوسـه ښـه ځواب 
وېلسـن ‎زیاته‌کـړې،  دی.  ورکـړی  هـم 
چـې طالبانـو د امریکا-طالبانو د دوحې 
تـړون یـو شـمېر برخـې چـې یـوه پکـې 
پـر  دي  نـه‌  وو،  کمـول  تاوتریخـوالي  د 
»هغـه  خربه:  پـه  هغـه  کـړي.‎د  ځـای 
بریدونـه چـې پـه تېـرو څـو ورځـو کـې 
لښـکرګاه، کندهـار  توګـه  پـه ځانګـړې 
او هـرات کـې شـوي، ډېـرې اندېښـنې 
او  دفاعـي  افغـان  مـوږ  کـوي.  راپورتـه 
مـو  کار  هڅـولي،  ځواکونـه  امنیتـي 
پـر  بریدونـو  دغـو  د  چـې  کـړی  ورسره 
وړانـدې د مبـارزې لپـاره لـه معقولـې، 
پيل کېـدو وړ واقعـي تـګلارې سره مـخ 
تـه شي. افغـان ځواکونـو د څـو اونیـو په 
اوږدو کـې ښـه فعالیـت کـړی. دوی پـه 
یـو شـمېر سـیمو کـې طالبـان بېرتـه پـه 

شـا تمبـولي دي. پـه یـو شـمېر سـیمو 
کـې یـې د لاسـته راوړنـو مخـه نیولـې، 
ډېـر جنجالونـه  ډېـر مسـایل شـته.  نـو 
دي او مسـوولیت اوس د افغـان امنیتـي 
د  دی.«  غـاړه  پـر  ځواکونـو  دفاعـي  او 
نومـوړي پـه خربه، د طالبانـو وروسـتیو 
پرمختګونـو پـه تېـره پـه شامل کـې د 
ګڼو سـیمو د نیولو مسـئلې ټـول حیرانه 
څرګندونـې  دغـه  وېلسـن  دي.  کـړي 
داسـې مهـال کـوي، چې له افغانسـتانه 
د امریکايـي او ناټـو ځواکونـو ‎د وتلـو لـه 

تـه  اوج  تاوتریخوالـی  سـم،  سره  پیـل 
ورسـېد او پـه نـږدې ۳۰ ولایتونـو کـې 
طالبانـو  وسـله‌والو  لـه  پوځیـان  افغـان 
سره پـه نښـته بوخـت دي. د راپورونـو له 
مخې، د افغانسـتان لـه څه باندې ۴۰۰ 
ولسـوالیو نیمايـي یـې په وروسـتیو دریو 
میاشـتو کـې طالبانو ته پـه لاس ورغلي.

د امریـکا سـفارت شـارژدافیر وايي، سره 
سره  امریـکا  لـه  طالبـان  چـې  دې  لـه 
تـړون لـري، خـو ګڼـو برخـو تـه پابنـده 
نـه ‌دي. ‎هغـه زیاتوي: »د متحـده ایالاتو 

داسـې  شـته  کـې  تـړون  پـه  طالبانـو   -
مسـایل چـې طالبـان تـر ډېره ورتـه ژمن 
دي. یـو شـمېر داسـې مسـایل هـم دي 
وربانـدې  بـاور  پـه  زمـوږ  هغـوی  چـې 
ضـد  ترهګـرۍ  د  نه‌لـري.  پابنـدي 
مبـارزې پـه اړه د دوی ژمنـې پـه بشـپړ 
ډول نـه‌ دي پـوره شـوي. دوی د خربو 
پـه مسـتقیمه اغېزمنـه لار کـې نـه ‌دي 
ښـکېل شـوي. د تاوتریخوالي کچه چې 
مـوږ بـاور درلود راښـکته بـه شي، راټيټه 

نـه‌ شـوه، بلکـې لا پسـې پورتـه لاړه.«

د کوويډ-۱۹ د ريښې او خپرېدو په اړه د امريکا شکونه

وېلسن: طالبانو د دوحې تړون خلاف تاوتریخوالی او جګړې ډېر کړي

بدبختانـه، د سياسـت څرخونـه مو د ولس 
د هيلـو او د هيـواد د ګټـو پـه محـور نـه، 
بلکـې لـه ميل ګټـو سره پـه بشـپړ تقابـل 
کـې په تشـو ژمنـو، شـعارونو او پيغامونو را 
څرخيـږي. حکومـت لـه نظـام او امنیتـي 
ځواکونـو څخـه د ملاتـړ پـه نـوم غونـډې 
جـوړوي او لاريونونـه کـوي، خـو هېـره يـې 
ده چـې د نظـام او امنیتـي ځواکونه ملاتړ 
د دغـو فرمايشي غونـډو په پرتله د سـولې 
پـه چـوکاټ کـې پـه ښـه توګه کولاى شـو. 
دغـه  غونـډو  د  کـه  چـې  پوهيـږي  ملـت 
نوښـتګر کلـه هـم له واک څخـه لرې شي، 
نـو نـه يـوازې بـل هېواد تـه به ځـي، بلکې 
د نظـام د خرابولـو هڅـه بـه هـم وکـړي، 
خـو ملـت بـه دلتـه پاتـې وي او د ناوريـن 
د مخنیـوي پـه موخه به د نظـام او امنیتي 
ځواکونـو ملاتـړ کـوي. زه نظام تـه په نظام 
کـې د ننـه ګواښـونه لـه بهرنیـو ګواښـونو 

څخـه جـدي او خطرنـاک ګڼـم.
ملـت مـو د جګـړو پـه لمبـو کـې سـوځي، 
ډېـرى  او  کيـږي  پاتـې  ورڅخـه  کورونـه 
لـه شـنه اسامن لانـدې ورځـې او شـپې 
تيروي. هيـواد مـو کنډواله کيـږي او مونږ 
ورتـه د بېوسـۍ پـه سرتګو ګـورو. طالبـان 
ولـس تـه اعلاميـې خپـروي چـې د هغوى 
ميشـت  کـې  مديريـت لانـدې سـيمو  تـر 
خلـک بـه نـه ځـورول کيـږي، خو پـه ډېرو 
مـواردو کـې واقعيتونـه بـل شـان دي. پـه 
ځینـو سـیمو کـې د عمـل پـه ډګـر کـې د 
خربو او کړنـو تـر منـځ ټکر مشـهود دی او 
کړنـې يې ځورونکـى انځور وړانـدې کوي.

د  کـې  نـړۍ  بهرنـۍ  پـه  غنـي  ولسـمشر 
لـه  اسـتازيتوب،  ښـه  ګټـو  د  افغانسـتان 
ژبـه  انګليسي  پـه  مفاهمـه،  نړيوالـو سره 

ښـې خربې، ښـه اسـتدلال، د اقتصـادي 
د  او  پالن  لپـاره  پرمختـګ  د  بنسـټونو 
کـولاى  لاسـه  تـر  بـاور  ټولنـې  نړيوالـې 
شي؛ خـو  کورنـۍ تـګلاره يـې ناکامـه ده. 
هـر وخـت د تزلـزل او تذبـذب ښـکار وي. 
کار اهـل کار تـه نشي سـپارلى. پـه لـوړو 
اشـخاص  داسـې  بانـدې  پوسـتونو  ميل 
ګامرل شـوي دي، چـې د ملت پـه فکري 
پـر  فسـاد  د  پوهېـږي.  نـه  لومړيتوبونـو 
وړاندې مبارزه يې د سـليقو پر بنسـټ ده.

د جامـع او هـر اړخیـز پالن په تيـاري کې 
پاتـې راتلـل او لـه نظـام سره د واک تـړل 
يې سرته نيمګړتيا ده. د سـولې په تړاو په 
هر بنسـټ د طالبانو او سـولې د سرسختو 
مخالفینـو پـه ګمارلـو بانـدې تمرکـز کـول 
سـولې ته په رسـېدو کې سـتونزه جوړوي. 
د ځپلـو  د مخالفينـو  لخـوا  د چاپلوسـانو 
شـعارونو، د ولسـواليو د بېرتـه نيولو چيغو، 
د نمايشي حمايتـي غونـډو جوړولـو او د 
ډېـرو مخالفينـو د وژلـو په اعلانونـو باندې 
ولسـمشر غني ته اوسـنى وضعیت سرچپه 

ښـودل کيږي.
د نظـر لـه خاوندانـو سره د سال او مشـورو 
او  جنګسـالارانو  پخوانيـو  پـه  ځـاى  پـر 
او د  نامسـوولو توپکوالـو د توپکـو وېشـلو 
جګـړو ډګـر تـه را ايسـتل د ولسـمشر هغه 
بـه  پايلـه  بوږنوونکـې  چـې  ده،  تېروتنـه 
ولـري. حکومـت پـه ټوليیـزه توګـه د عيني 
واقعيتونـو د درک او اړينـو پرېکـړو کولو پر 
ځـاى د چاپلوسـانو د لاسـونو پـه پـړکا د 

ميل حمايـت حسـاب کـوي.
طالبـان د ولسـواليو نيولو او لاسـته ورغليو 
امکاناتـو هـک پـک کړي دي. نـه پوهیږي 
چـې اوس څـه پـرې وکړي. بـس د جنګي 

جنـون ويـروس يـې مغـزو تـه ننـوتى دى. 
نـه ګـوري چـې وژل شـوي خلـک  شـاته 
څـوک وو؟ څوک يې تسـليم کـړل؟ او کوم 
هيـواد يـې فتحه کـړ؟ په ځينو سـيمو کې 
د هغـوى د افـرادو لخـوا د نـاوړه کړنـو تـر 
سره کـول د تأسـف وړ خربه ده. هغـوى د 
سـتونزو عمـق تـه د تلـو پـر ځاى پـه خپلو 
بانـدې د لګـول شـويو تورونـو پـه  افـرادو 
شي،  کـولاى  جګـړه  کـوي.  بسـنه  ردولـو 
خـو د سياسـت پـه ډګـر کـې پاتـې راغلـل 
نـه  حساسـیت  پـه  شرايطـو  اوسـنيو  د  او 

پوهېـږي.
او  نـړۍ  د  اوس  طالبـان  مېشـتي  قطـر 
دي  پوهيـدلي  بانـدې  خربو  پـه  نړيوالـو 
چـې د زور لـه لارې د واک تـر لاسـه کـول 
بـه ورتـه خـورا بوږنوونکـې پايلې ولـري. په 
انـزوا، د کورنيـو  نړيوالـه کچـه د طالبانـو 
جګـړو د پيـل او د افغانسـتان د تباهـۍ 
ده  دلتـه  سـتونزه  شي.  ګرځېـداى  لامـل 
چـې د قطـر د سـياسي دفرت مشرانـو او د 
جګـړو پـه ډګر کـې د جنګېدونکـو طالبانو 
تـر منـځ فکـري توپيرونـه د سـولې پروسـه 

پېچلتيـا تـه بيايـي.
تـل  د  افغانسـتان  چـې  غـواړو  مونـږ  کـه 
لپـاره یـو متمـدن هیـواد شي، نـو د توپک 
د شـپېلۍ پـه زور بـه د واک تـر لاسـه کولو 
خونـړۍ لاره بدلـوو. واک تـر لاسـه کـول 
بـه د داسـې قانـون لـه مخـې وي چـې د 
د  تـر څنـګ  ارزښـتونو  اسـاسي  اسالمي 
بیان ازادي، د ټول ټاکنو له لارې د ولسي 
ارادو تمثیـل، مشـارکت او بشري حقونو ته 
درنـاوى پکـې خپـل ځـای ولـري. د توپک 
پـه ماشـه واک تـه رسـيدلي خلـک يـوازې 
دومـره کار کـولاى شي چې دغـه هېواد له 

يـوه ناوريـن څخـه بل تـه ولېـږدوي. 
د تېـرو څلورو لسـيزو له مشـاهدو او تجربو 
څخـه مـو دومـره زده کـړي چـې کلي پـه 
زور نـه کېـږي او يـاري پـه جـواري، سـوله 
د توپـک لـه شـپېلۍ نـه راوځـي، کـورني 
بغاوتونـه پـه وژلـو نه حـل کېـږي او ورور د 
ورور پـه مقابـل کـې جنګیـدل او جنګـول 
کـه مجبوريـت هم وي، خو پـه هيڅ ډول د 

ويـاړ وړتیـا نـه لري.
انسـانان  بېګنـاه  کـې  دوام  پـه  جګـړو  د 
سرونـه خـوري، خـو ګټې یـې د هغو خلکو 
غوښـو  لـه  انسـان  د  چـې  وي  برخـه  پـه 
خـوراک،  يـې  ډوډۍ  شـوې  ګټـل  څخـه 
د معصومـو ماشـومانو وینـه يـې عایـداتي 
سرچينه او د انبار شـويو انسـاني جسـدونو 
لـه ننـدارې څخـه خونـد اخيل. جګـړه له 
نفرتونـو، کرکـو، ویرونـو، سـاندو، ماتمونـو 
او دردونـو پرتـه بـل څه نـه زیـږوي. تعجب 
ده چـې د بـدو خلکـو بـد ژونـد او بـد مرګ 
د تاريـخ پـه سـينه کـې ثبـت دي، خـو بـد 
خلـک بيـا هـم ورباندې سرتګې پټـوي. د 
لسـګونو میليونـو انسـانانو لـه قاتلينـو لکه 
نيپولين، هټلـر، چنګيـز او هلاکـو څخه د 
هغـوى خپـل خلـک هـم نفـرت کوي. ښـه 
نـوم نـه لـري او مرګونـه يـې پـه بـد حالـت 

کـې وو.
سـوله د افغـان ولـس یوازینـۍ هيلـه ده. 
اراده  پيـاوړې  او  حکمـت  همـت،  سـوله 
حکومـت  چـې  ده  اړينـه  خـورا  غـواړي. 
وسـلوالو مخالفینـو ته د ګواښـونو او جګړو 
د  بلکـې  نـه؛  لارې  لـه  ورکولـو  زور  د  تـه 
راکـړې ورکـړې په فارمول د سـولې پروسـه 
حـال  هـر  پـه  بایـد  نظـام  بوځـي.  پرمـخ 
خونـدي او سـوله بایـد تضمیـن شي. کـه 

طالبـان د خپـل راتلونکـي رول پـه اړه فکر 
ولايتونـو  او  ولسـواليو  د  نـو جګـړه  کـوي، 
بلکـې  نـه ده،  سـقوط يـې قطعـاً حلالره 

ده. زيږوونکـې  فاجعـه 
کـه د سـولې لپـاره د پالن پـه جوړولـو د 
ځنـګل قانـون پلـی کيـږي او يا هـم په يوه 
او بلـه بانـه د خپلـې ډلـې لپـاره امتیـازات 
غوښـتل کېـږي، نو په يقين سره وايم چې 
دغـه وړۍ نه شـړۍ کيـږي. بيـا وړانديز دا 
دى چـې دواړه لـوري خپلـې غوښـتنې پـه 
دقیقـه او مشـخصه توګه له مبهمـو الفاظو 
کارولـو پرتـه درېيمګـړي منصفـه هيئت ته 

د پرېکـړې لـه مطلق واک سره وسـپاري.
تیـرو څلـورو لسـیزو جګـړو د افغـان ولـس 
د زړه زور اوبـه کـړى دى. هـر هغـه څـوک 
چـې پـه لـوی لاس د دې جګـړې اوږدول 
غـواړي، بایـد وپوهیـږي چـې دغـه جګړې 
نه يوازې انسـاني ارزښـتونه له منځه وړي، 
بلکـې لـرې نـه ده چـې د دې دوزخـي اور 
لمبـې یـې د کـور پـه انګـړ کـې هـم راتـاو 

شي.
کـه د تاریـخ پاڼـه راواړوو او د وژونکـو له بد 
انجـام څخـه زده کـړه وکـړو، پوهيـږو چـې 
جګـړې بريـاوې نـه راوړي، بلکـې د يـو بل 
منـل، بښـل او سـوله یيـزه انګېـزه د ژونـد 
موخـه ګرځـول بريـاوې راوړي. د ختيـځ او 
لوېديـځ المان يـو کيدل، د جنـوبي افریقا 
تـور پوسـتو او سـپین پوسـتو يووالـی، پـه 
امریـکا کـې د تـور او سـپين يـو کېـدل او 
پـه رونـدا کـې د دوو قومونو تـر منځ د قتل 
عـام غچ اخيسـتنې هوډ پرېښـودلو تر شـا 
د بښـنې زغـم او يـو بل د منلـو انګېزه پيدا 
او بيـا دغـو هيوادونـو تـه د پرمختګونو لاره 

پرانیسـتل شوه .

پـه افغانسـتان کـې د امنیتـي وضعیت 
د  ښـارونو  لویـو  پـر  او  ترینګلتیـا  لـه 
وسـله والـو طالبانـو لـه پراخـو بریدونـو 
وروسـته، ولسـمشر غنـي نـن  د ميل 
شـورا د دواړو جرګـو فوق العـاده غونډه 
غونـډه  یـاده  پـه  نومـوړي  وه.  رابللـې 
کـې وویـل چې حکومـت یې د سـولې 
لپـاره لویـه قربـاني ورکـړې او پـه دې 
برخـه کې یـې هېڅ ډول هڅـې نه دي 
سـمپولي، خـو پـه خربه یـې طالبانـو 
د دې هرڅـه پـه بـدل کـې یـوازې پـر 
جګـړې تمرکـز کـړی او د ټولـو هوکـړو 
خالف یې افغان وژنې تـه دوام ورکړی 
او  »پایـدارې  کـړه:  زیاتـه  هغـه  دی. 
عادلانـه سـولې تـه رسـېدو لپـاره مـوږ 
لویـه قربـاني ورکـړې او لویـه بیـه مـو 
پـرې کـړې ده. موږ ډېره نرمي وښـودله 
او داسـې ګامونـه مو واخیسـتل چې د 
نـړۍ پـه هېـڅ کونـج کې یـې حکومت 
د پورتـه کولـو جرئـت نه لري، خـو زموږ 
تـه  خـوا  د سـولې  یـوازې  نـه  دښـمن 
ګام وانخیسـت، بلکـې زمـوږ اخالص 
او صداقـت یـې زموږ کمـزوري وګڼله او 
تاسـې شـاهد یـئ چـې جنـګ یـې پـر 

مـوږ تحمیـل کـړ.«

چـې  وکـړ،  ټينـګار  راز  دغـه  نومـوړي 
پـه  خـو  ژمـن دی،  تـه  هـم سـولې  لا 
خربه یـې طالبـان هڅـه کـوي چـې د 
ورسـوي.  ځـان  تـه  واک  لـه لارې  زور 
د  ډلـې  پـه خربه، دغـې  ولسـمشر  د 
پخـوا پـه پرتلـه منفـي تغیـر کـړی او تر 
پخـوا زیـات د پردیـو پـه اشـارو د خپلـو 
دوام  تـه  ظلـم  وړانـدې  پـر  افغانانـو 
ورکـوي. هغـه زیاتـوي: »طالـب د ۲۴ 
کلونـو وړانـدې طالـب نه دی، تـر پخوا 

متشـدد شـوی، له نړیوالـو ترهګرو سره 
یـې نـه یـوازې دا چـې اړیکـې تـه دي 
پـرې کړي، بلکـې نورې یې هـم ورسره 

کـړي.« پیـاوړې 
ولسـمشر دغـه راز د اوسـني وضعیـت 
لـه  توګـه  ناڅاپـي  پـه  لامـل  اصيل 
افغانسـتانه د ټولو بهرنیـو ځواکونو وتل 
بـولي، خـو پـه خربه یـې، افغانـان پـه 
خپـل یـووالي او واحـد دریـځ سره لـه 
روان پېچيل وضعیت څخه وتلی شي. 

هغـه یـو ځـل بیا ټینـګار وکړ چـې نوي 
پالن لـه مخـې بـه تـر راتلونکـو شـپږو 
میاشـتو پـه روان وضعیـت کـې د پـام 
وړ بدلـون راشي. نومـوړي زیاتـه کـړه: 
» زمـوږ امنیتـي پالن واضېـح دی، نـه 
غـواړم دلتـه پـرې مفصـل بحـث وکړم. 
یـوازې دومـره وایـم چې ټولـې امادګۍ 
پـه راتلونکـو شـپږو  مـو نیولـې، ترڅـو 
میاشـتو کـې د فتنـې دغـه مـوج دفـع 
کـړو او د اسـتقرار حالـت تـه ورسـېږو. 

پـه دې کـې هـم شـک نشـته چـې د 
دې پالن مهم عنرص، زمـوږ د امنیتي 
او دفاعـي ځواکونـو ترڅنـګ د خلکـو 

بسـیج دی.«
بلخـوا د ميل شـورا دواړو جرګـو هـم 
پـه یـوه ګـډه اعلامیـه کـې د جمهوري 
نظـام او د تېـرو دوو لسـیزو لـه لاسـته 
راوړنـو پـر خپل ملاتـړ ټینګار وکـړ او له 
طالبانو یې وغوښـتل چې د سـولې لار 
خپلـه کـړي او نـور دې روانـو ناخوالـو، 
ورانیـو او افغـان وژنـې تـه د پـای ټکـی 

کېږدي. 
ولسـمشر دغـه راز خربداری ورکړ چې 
هېـڅ ورانوونکـې ډلـې ته به تسـلیم نه 
شي او پـه وینـا يـي، یـا بـه د سـولې له 
لارې یـوې هوکـړې تـه رسـېږي او یـا 
بـه هـم د جګـړې پـه ډګـر طالبانـو تـه 
د  بلخـوا طالبانـو هـم  ورکـوي.  ماتـې 
ولسـمشر دغـو څرګندونـو تـه غبرګـون 
ښـودلی دی. د دې ډلـې ویانـد ذبیـح 
اللـه مجاهـد ویلي چې ولسـمشر غني 
پـه دې ډول خربو غـواړي چـې روان 
وضعیـت کابـو کـړي، خو په خربه یې، 
بـه هېـڅ  تورونـه  او  دغـه ډول خربې 

ځـای ونـه نیسي.  

ياري په جواري او کلي په زور نه کيږي

د سولې نامعلوم برخلیک او جګړې ته چمتووالی؛
ولسمشرغني: طالبان سولې ته جدي اراده نه لري، د جګړې په ډګر کې به یې مات کړو

مشهور  د  افغانستان  د  مقصودي  ممنون 
په  زوی دی، چې  استاد شاه مقصود گرم 
شخصیت  او  نوم  ښه  د  کې  وخت  خپل 
استاد و. مقصودي له آره د ننگرهار ولایت د 
کوټ ولسوالۍ اوسېدونکی دی، چې اوس 
په کابل ښار کې د قصبې په نوم سیمه کې 

کوي. ژوند 
په کابل کې  لومړنۍ زده کړې   مقصودي 
تر  او  د عمران په ښوونځي کې پيل کړې 
اتم ټولګي یې په همدې ښوونځي کې زده 
کړو ته دوام ورکړ. بیا یې له اتم ټولگي تر 
ابن سینا ښوونځي  په  پورې  هغه  دوولسم 
کې زده کړو ته دوام ورکړ او وروسته بیا د 
شو  ونیول  ته  دندې  پوځي  جبري  وخت 
شپږ  او  کاله  درې  یې  دنده  عسکري  او 
وروسته  له عسکرۍ  کړه.  تر سره  میاشتې 
بیا د کابل پوهنتون ښکلو هنرونو پوهنځي 
ته د کانکور ازموینې له لارې بریالی شو. د 
پوهنځي وروستی کال یې و چې په کابل 
کې سیاسي وضعیت خراب شو او دی هم 
ته  کولو  کډې  څېر  په  افغانانو  نورو  د  لکه 
يوولس  مقصودي  ممنون  ښاغلي  شو.  اړ 
په  ژورې  او  لوړې  ترخې،  کډوالۍ  د  کاله 
هغه  یې  خبره  په  او  ولیدې  کې  پاکستان 
ځورېده.  ډېر  پسې  وطن  خپل  په  وخت 
 ۱۹۹۴ په  مهال  پر  کډوالۍ  د  مقصودي 
کال د بي‌بي‌سي په تعليمي خپرونه )نوی 

او نوی ژوند( کې کار پیل کړ. کور 
افغانستان  د  مقصودي  ممنون  ښاغلی 
ممثلانو،  تکړه  څو  له  شمار  په  گوتو  د 
هنرمندانو او ډرامه جوړونکو څخه شمېرل 
کېږي. ښاغلي مقصودي د راډيويي ډرامو، 
نندارې  د  او  فلمونو  داستانونو،  راډيويي 
په بهیر کې د تمثیلي پارچو او هر اړخیزو 
په جوړولو کې کار کړی دی  سټېج ډرامو 
تعلیمي  په  یې  راډيو سره  له بي‌بي‌سي  او 
او  سناریسټ  ممثل،  فعال  د  کې  خپرونو 
سره  تر  دنده  توگه  په  ډايرکټر  ډرامو  راډيو 

ده. کړې 
ډرامې  او  تمثیل  له  چې  وايي  مقصودي 
سره یې له ډېر ماشومتوبه مینه درلوده او 
په خبره یې کله چې په اووم او اتم ټولگي 
خور  مشره  چې  کړه  یې  احساس  و،  کې 
کې  ډرامو  راډيو  په  چې  مقصودي  صایمه 
او مشر ورور داوود مقصودي  یې کار کاوه 
چې هغه هم په راډیو ډرامو کې مصروف و 
او له هغوی به یې د خپلو استادانو توصیف 
اورېده، د ده په زړه کې هم دا راوګرځېده 
چې راشه په دې برخه کې خپل استعداد 
وازمویه. وروسته بیا هماغه وو چې په دې 
وستایل  ډېر  ګامونه  لومړني  یې  برخه کې 
شول او ده نور دې برخه کې کار کولو ته 

کړه.  مخه 
یې  کارونه  تمثیلي  لومړي  وايي  مقصودي 
ورځو  ملي  د  کې  دوران  په  ښوونځي  د 
د  وياړ  په  ورځې  ښوونکي  د  او  نمانځلو  د 
پروگرامونو په لړ کې پیل کړل او بیا قدم په 
قدم آن د افغانستان تر ملي راډيو- ټلوېزیون 
ښاغلي  د  ورسېد.  پورې  نندارې  ملي  او 
ممنون مقصودي په خبره، د تمثیل لومړنۍ 
زده کړې یې له استاد ښاغلي فضلي چې 
رفیق  استاد  له  او  و  مشهور  په ف- فضلي 
صادق څخه کړې ده چې له هر یوه یې په 

دې برخه کې ډېر څه زده کړي دي.
په  چې  هم  څه  که  مقصودي  ښاغلي   
ډرامو،  راډيويي  نندارو،  تياتر  لسګونو  
کار  کې  فلمونو  لسګونو  او  پارچو  تمثیلي 
کړی دی، خو تر ټولو ډېر شهرت یې د »د 

کونډې زوی« سریال کې تر لاسه کړی او 
د خلکو منځ کې د شادگل په نوم مشهوره 
دی، چې تر اوسه یې دغه هنري کرکټر د 
 . يادېږي  بريالی  تر منځ بې جوړې  خلکو 
لسیزې وړاندې ممنون مقصودي د کونډې 
رول  مشهور  شادګل  د  کې  سریال  زوی 
ولوباوه، چې تر اوسه یې هم خلک له لیدو 
خوند اخلي. هغه اوس هم د افغانستان د 

سینما له محبوبو څېرو څخه دی.
بېلابېل  اړه  په  مقصودي  ممنون  د  خلک 
په  مقصودي  ممنون  وايي  او  لري  نظرونه 
سختو حالاتو کې د افغاني ټولنې رښتینی 
د  او  کړی  وړاندې  ژبه  په  تمثیل  د  انځور 
ستړې  نه  هڅې  یې  کې  برخه  په  تیاتر 

دي. کېدونکې 
چېرته  که  کوي چې  نیوکه  راز  دغه  دوی   
هغه ته د فلمونو او سريالونو جوړولو په برخه 
کې زمينه برابره شوې وای، نو زموږ د سينما 
برخه به نن داسې تش لاس نه واى او پرديو 
سريالونو او فلمونو به زموږ د فرهنګ جرړې 

نه ايستلې.
ممنون مقصودي وايي چې د کونډې زوی 
سریال یوازې درې برخې ثبت شوې او نورو 
برخو ته پرېنښودل شو. دی ګیله من دی او 
وايي که چیرته پرېښودل شوی وای، اوس 
به یې ډېر کار کړی وای او لږ تر لږه د پردیو 
مقصودي  وه.  نیولې  یې  به  مخه  سریالونو 
راتلونکو  سریال  دې  د  حتی  چې  زیاتوي 
کیسو  د  لیکوالانو  ځینو  هیواد  د  ته  برخو 
کار هم پیل کړی و، خو مادي ستونزې او 
سبب  دې  د  وضعیت  روان  کې  هیواد  په 
شول چې تر اوسه لا هم د دې سریال پاتې 

برخې ثبت نشي.
وزارت هم مني چې  کلتور  او  اطلاعاتو  د   
ته  ممثلینو  اوسه  تر  کې  برخه  په  تیاتر  د 
چې  څنګه  لکه  شوی  دی  نه  کار  هغسي 
هنري  او  کلتوري  وزارت  دغه  د  وه.  پکار 
دوی  چې  وايي  حکیمي  هارون  معین 
ممنون  د  کې  راتلونکي  نږدې  لري  پلان 
مقصودي په څېر نورو شخصیتونو ته په بېلو 
برخو کې د کار زمینه برابره کړي. د نوموړي 
په خبره، د دې وزارت رهبري ژمنه ده چې 
برخه کې خپلې هڅې ګړندۍ  په  تیاتر  د 
برخو کې  بېلو  په  له ممثلینو سره  او  کړي 

وکړي. مرستې 
ښاغلی مقصودي دوه زامن او يوه لور لري. 
مقصودي  لينا  مېرمن  مقصودي  ممنون  د 
نومېږي او هغه هم د نوي کور نوي ژوند په 
یو  د  نوم  په  عاطفې  د  ډرامو کې  راډيويي 

کرکټر رول لوبوي.  
یوه  په  سره  راډيو  سپوږمۍ  له  مقصودي 
ځانګړې مرکه کې ویلي، چې لا یې هم د 

ټولنې پر وړاندې خپل حق نه دی ادا کړی 
او ډېر کار ته اړتیا ده چې باید تر سره یې 
روان وضعیت یې  په هیواد کې  کړي، خو 
دا  او  کړی  جوړ  خنډ  وړاندې  پر  کارونو  د 

ځوروي.  ډېر  یې  حالت 
شهرت  لا  وخت  هغه  مقصودي  ممنون 
وموند چې )د کونډې زوى( په سریال کې 
سریال  دغه  ولوباوه.  کردار  شادګل  د  یې 
نه يوازې دا چې په خپل وخت کې يو ډېر 
مشهور سریال و، بلکې دا سریال تر لسيزو 
پورې خلکو په کورونو کې ډېر په مينه کتلو 

او اوس هم ډېر مینه وال لري.
په  کډوالۍ  د  مقصودي  ممنون  ښاغلی 
فلم  هنري  يو  په  کې  وروستيو  په  وخت 
در  »نیلوفر  فلم  دا  شو.  راڅرگند  هم  کې 
باران« نومېده او د فلم ډایرکټر ېې همايون 
مېشت  کې  فرانسه  په  چې  دی،  کریمپور 
او  فرانسوي  په  فلم  هنري  نوموړی  دی. 
فارسي ژبه جوړ شوی او د همايون کریمپور 
په نوښت د نړۍ په اتو غټو فيسټيوالونو کې 
یې  جایزې  ښودل شوی دی، چې ځینې 

دي.  اخیستې  هم 
د نورو افغانانو په څېر مقصودي هم د وطن 
جنګ جګړو ګډوالۍ ته اړ کړ دی او وایي، 
هغه شېبې یې په ژوند کې تر ټولو سختې 
وې چې کله له وطن څخه کډوالۍ ته اړ شو 
او هر څه یې پرېښودل. نوموړي په کډوالۍ 
کې ډېرې سختې تېرې کړې او د وطن په 
حالاتو به یې زړه ټوک ټوک کیده. نوموړی 
وایي دا چې اوسمهال په خپل وطن کې له 
خپلو بچو او هیوادوالو سره اوسي، خوښ او 

له خپل ژوند څخه راضي دی. 
لسو  له  پورې  اوسه  تر  مقصودي  ممنون 
راڅرگند شوی  فلمونو کې  زياتو هنري  په 
دا دي:   یې  فلمونه  ټولو مشهور  تر  او  دی 
عزت، تنکی حج،  زهر، ولسمشر ته لیک، 
اې توپیا، خاک و مرجان،  پښېماني، زهر، 
پرانيستې غېږ، د کونډې زوی، خط سوم، 
نيلوفر در باران، ارمان او د دې تر څنګ یې 
ملې راډيو ته په زرګونو داستانونه او ډرامې 

جوړې کړې دي. 
کابل  په  اوسمهال  مقصودي  ممنون 
راهیسې  کلونو   ۱۳ تېرو  له  کې  پوهنتون 
او  هنر  د  ته  محصلینو  امتیاز  کوم  له  پرته 

ورکوي. کړې  زده  کې  برخه  په  تمثیل 
ښاغلی مقصودي وايي، تر ټولو لویه هیله 
د  دښمنان  هغه  هیواد  د  چې  ده  دا  یې 
د  وپېژني، چې  ور  ته  ژبه خلکو  په  تمثیل 
دا  او  کړي  یتیمان  یې  بچیان  وطن  دې 

دی. کړی  لوټې  لوټې  یې  وطن 
ښاغلی مقصودي اوسمهال ۵۶ کاله عمر 

لري او په کابل ښار کې ژوند کوي. 

ممنون مقصودي
احسان الله کریمي

  
د کـتـــاب خبــرې

په همدې وخت کې مې چې له نهیلۍ او ناڅاپي مرګ سره مبارزه کوله، ما 
داسې احساس کړه لکه اروا مې چې د خپګان پرده شلولې وي. داسې مې 
حس کړه لکه اروا مې چې تر دې بې ارزښته او بې مانا نړۍ لوړه شوې وي 
ایا د انسان زېږون  او دې پوښتنې ته مې د »هو« ځواب اورېدلی وي چې 
کومه موخه لري؟ په هغه شېبه کې، هلته لرې په کوټنۍ کې یو څراغ روښانه 
شو. کوټنۍ داسې ښکارېده لکه د باوریا په افق کې چې رسم شوې وي او 
په تیاره کې رڼا ځلېدله. ساعتونه به ولاړ وم او په ګېنټي )کولنګ( به مې 
یخ وهلې ځمکه کیندله. کوم ساتونکی به چې راباندې تېرېده، سپکاوی به 
یې راته کاوه او زه به بیا له خپلې معشوقې سره پر راز و نیاز بوخت وم. دا 
احساس ډېر قوي و. هغه راسره وه، بیا په همدې وخت کې یوه مرغۍ غلې 
راوالوته او ما ته مخامخ د هغې خاورې پر ډېرۍ کېناسته چې ما له کندې را 

ایستلې وه، مرغۍ ما ته راکتل. 
دې  په  دا  شته؟  څه  داسې  کې  زندان  په  وکړه،  یادونه  هنر  د  مې  مخکې 
پورې اړه لري چې انسان څه شی هنر بولي. کله کله به په زندان کې ننداره 
)صحنه( هم جوړېده. یوه خونه به یې د لنډ وخت لپاره تشه کړه، څو لرګینې 
به  پاسه  له  او د هغو  به یې سره مېخ کړې  یا  به یې سره کېښودې  څوکۍ 
ننداره کېده. دلته به د شپې هغه خلک راټولېدل چې لږ امتیاز به یې درلود. 
یوه ډله به کاپوګان وو او بله ډله به هغه بندیان وو چې د کار لپاره به لرې 
ځایونو ته پلي نه لېږل کېدل. دوی به سره د یوې خولې خندا یا ښايي ژړا 
لپاره راټولېدل چې یوه شېبه هر څه هېر کړي. دلته به سندرې وې، شعرونه 
به وو، ټوکې به وې او د زندان په اړه طنزونه هم وو. دا ټول کارونه په دې 
خاطر کېدل چې یوه شېبه هر څه هېر کړو او هېرېدل هم. دا ننداره دومره 
اغېزناکه وه چې ځینې عادي بندیان به د ټولې ورځې ستړي بیا هم ورتلل او 

حتی د شپې ډوډۍ به یې هم پکې بایلله. 
موږ ته به یې د ډوډۍ لپاره نیم ساعت دمه راکوله. په دې دمه کې به یې 
ښوروا )سوپ( راوړه. د دې سوپ پیسې به قراردادیانو ورکولې او چندانې بیه 
یې هم نه وه. دا ښوروا به یې په کارځای کې راکوله. موږ دا اجازه درلوده 
چې د فابریکې یوې نیمګړې خونې ته ننوځو. هلته په ورننوتو به هر کس ته 
یوه یوه څمڅۍ نرۍ ښوروا ورکول کېده. موږ به دا ښوروا په خوند څښله. په 
دې وخت کې به یو بندي مېز ته وخوت او ایټالیايي سندرې به یې ویلې. موږ 
به له دې سندرو خوند اخیست او له ده سره به د یوه بل کنډول ښوروا ژمنه 

کېده، دا کنډول به د دېګ له بېخه و، یانې چڼې )نخود( به هم پکې وې.
په زندان کې به دا جایزه یوازې په سندرو او ساعت تېرۍ نه، بلکې په چکچکو 
وهلو هم ورکول کېده. مثلاً سره له دې چې ما ته د دې خوندیتوب حاجت 
نه و پېښ شوی، خو په دې چکچکو له هغو بدو کاپوګانو هم یو خوندیتوب 
ترلاسه کېده چې په یوه دلیل به یې »وژونکي کاپوګان« بلل. کیسه داسې 
شوه. یوه شپه ما بیا هغې خونې ته د بلنې ویاړ وموند چې د ارواوو حاضرولو 
ناقانونه  په  او  ملګري  ډاکټر  مشر  د  هماغه  بیا  کېدل.  ترسره  پکې  مراسم 
ډول د تنظیف د څانګې مشر راټول شوي وو. وژونکی کاپو تصادفي خونې 
په  چې  ووایي  شعر  داسې  یو  خپل  چې  وشوه  ترې  غوښتنه  او  راننووت  ته 
زندان کې ډېر مشهور یا پرې دی رسوا شوی وي. د دویم ځل بلنې اړتیا هم 
پېښه نه شوه، سمدستي یې له جېبه د شعرونو کتابچه راوایسته او د خپلو 
شعرونو پر لوستو یې پيل وکړ. یوه عشقي شعر یې ما ته داسې خندا راوسته 
چې د مخې نیولو لپاره مې خپلې شونډې وچیچلې او تر هغه مې چیچلې 
چې درد یې وکړ. داسې ښکارېده چې همدې مې ژوند وژغوره. په چکچکو 
کې مې دومره سخاوت وکړ چې که بیا ځلي د ده په کاري ډله کې راغلی 
 وای، هم ژوند مې خوندي و. د ده ډلې ته یوه ورځ مخکې تللی وم او همغه
مې بس وه.                                                                                         دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

بریا ته د رسېدو لپاره د هر شخص انګېزه 
یوې  له  مو  کله  ډېر  خو  ده،  مهمه  ډېره 
ټاکلې مودې وروسته انګېزه کم رنګه کېږي 
او د انګېزې په کمېدو سره مو موخې ته د 
رسېدو سرعت هم کمېږي؛ ان تر دې چې 
په بشپړه توګه له خپلې موخې لاس اخلو. 
له دغې چارې څخه د مخنیوي لپاره باید 
انګېزه  خپله  وروسته  موده  ټاکلې  یوه  تل 
تقویه کړو. نو که د خپلې انګېزې د پیاوړي 
کولو په لټه کې یاست، دغه مقاله تر پایه 
کولای  ډول  څه  چې  شی  پوه  څو  ولولئ 

شی دې موخې ته ورسېږی.
اشنا  سره  کلمې  له  انګېزې  د  ټول  موږ 
یو. همدا انګېزه ده چې زموږ د حرکت او 
پرته  جریان موندلو لامل کېږي. له شک 
هغه څوک چې انګېزه ونه لري، ډېر ژر له 
ماتې سره مخ کېږي. یا په بل عبارت، د غره 
څوکې ته د ختو انګېزه د دې لامل کېږي 
څو یو غر ختونکی د غره څوکه فتحه کړي. 
مالي انګېزه، یا د یوې غوره دندې درلودل 
او یا بله هره انګېزه د دې لامل کېږي څو 
یو شخص د خپل ژوند ډېر کلونه پر سختو 
کړي،  تېر  کولو  هڅو  او  کړو  زده  کارونو، 
تر دې چې خپلې موخې ته ورسېږي. په 
حقیقت کې انګېزه، د پيل کولو او د هر کار 
د پای ته رسولو لپاره یو لازم شرط دی. هر 
څومره مو چې انګېزه لوړه او پياوړې وي، 
چانس  بریالیتوب  د  مو  اندازه  همغه  په 

ډېرېږي. 
کله چې یو غر ختونکی غواړي د غره څوکه 
فتحه کړي، خو د لارې په اوږدو کې ستړی 
کېږي، دغه مهال همدا د انګېزې ځواک 
دی چې هغه هڅوي څو خپلې موخې ته 
ځان ورسوي. په حقیقت کې انګېزه یو ډول 
انرژي ده چې موخې ته د رسېدو لپاره ورته 

اړتیا لرو. 
خو اوس یوه پوښتنه را ولاړېږي. که چېرې 

موږ د یوه کار د تر سره کولو لپاره انګېزه 
ولرو، ایا دغه انګېزه تلپاتې ده او د بیا چارج 

کولو یا پیاوړي کولو لپاره یې اړتیا شته؟ 
یوه  داسې  له  هم  تاسو  مرو  هرو  هوکې، 
پوره  په  یاست چې  حالت سره مخ شوي 
انرژۍ او انګېزې سره مو یو کار پیل کړی 
دی، خو د لارې په اوږدو کې مو له کاره 
او دوام مو نه دی ورکړی.  لاس اخیستی 
څه پېښ شول؟ که چېرې انګېزه کولای 
ته  مقصد  څخه  مبدا  له  موږ  چې  شي 
کې  منځ  په  لارې  د  ولې  بیا  نو  ورسوي، 
لاس  مو  څخه  تګ  مخکې  له  او  ودرېدو 
ډېر  ځواب  پوښتنې  دغې  د  واخیست؟ 
په  شوه.  خلاصه  مو  انرژي  دی،  ساده 
حقیقت کې مو خپله انګېزه له لاسه ورکړه.

برخې  د  بریالیتوب  د  او  لیکوال  پیاوړی 
انګېزه ورکوونکی ویناوال زیګ زیګلر وایي: 
خلک ډېر کله وایي چې انګېزه دوامداره نه 
ده، نو که داسې وي، د حمام کولو اغېزې 
لارښوونه  ته  تاسو  او  دي  نه  تلپاتې  هم 
کېږي څو په دوامداره توګه حمام وکړئ، 
هغه هم هره ورځ. ډېری خلک فکر کوي 
چې که همدا اوس د یوه کار د تر سره کولو 
لپاره انګېزه لري، دغه انګېزه تلپاتې ده او 
له منځه نه ځي. خو دا فکر سم نه دی او 
زموږ انګېزه بیا بیا چارج کولو او تقویې کولو 
اړتیا  تاسو  چې  څرنګه  لکه  لري.  اړتیا  ته 
لری څو هره ورځ او یا په اونۍ کې څو ځله 
حمام وکړی، په همغه اندازه اړتیا لری څو 
خپلې انګېزې ته هم پام وکړئ او تقویه یې 
انګېزه ستاسو د حرکت کولو  کړئ. ځکه 
لپاره د تېلو حیثیت لري او باید هر ځل له 
یوې ټاکلې مودې وروسته د حرکت کولو او 
پرمختګ لپاره خپله انګېزه تقویه او چارج 
ډول  څه  چې  ده  دا  پوښتنه  اوس  کړئ. 

کولای شو خپله انګېزه چارج کړو؟ 

څو  یا  یوه  مرو  هرو  حللاره:  لومړۍ 
ولرئ. موخې 

انګېزه او موخه باید سره یو ځای وي، څو مو 
خپل مقصد ته ورسوي. په حقیقت کې کله 
چې موږ پر دې پوه شو چې باید له کومه 
ځایه پیل وکړو، له کومو ځایونو تېر شو او 
کومو ځایونو ته ورسېږو، په ښه توګه کولای 

شو خپلې انګېزې ته پام وکړو.
هر ځل باید له یوې ټاکلې مودې وروسته 
خپلې موخې ولولو. کله چې موږ یوه ټاکلې 
موخه ولرو او پر دې پوه شو چې څه غواړو، 
په ډېرې اسانۍ سره خپلې موخې ته پام 
کولای شو. هغه څوک چې ټاکلې موخه 
ونه لري، بې منزله به یوې خوا او بلې خوا 
منډې وهي، چې دغه څه په خپله د هغه 

انګېزه له منځه وړي.
یا په بل عبارت، کله چې د هغو پایلو په 
هکله فکر کوو چې موخې ته په رسېدو سره 
یې لاسته راوړو، دغه کار زموږ انګېزه زیاته 
او پیاوړې کوي. د بېلګې په توګه، کله چې 
یو ورزشکار د خپلو تمرینونو په ترڅ کې پر 
دې فکر کوي چې یوه ورځ به یې د سرو زرو 
مډال ګټلی وي، دغه چاره د هغه انګېزه 
پیاوړې کوي او ان ځینې وخت یې انګېزه 

څو برابره هم کېږي.
دویـــمه حــللاره: ان د ډېــــرو کـوچنـیو 
ځان  خپل  هم  لپاره  بریالیتوبونو 

وهڅوئ.
د تل لپاره هم باید هڅونه د بل چا لخوا 
نه وي. موخه مې دا ده چې تل هم باید 
په تمه نه شو څو نور خلک موږ وهڅوي، 
ځينې وخت باید په خپله خپل ځان پر شا 
وټپوو او ووایو چې افرین، ته کولای شې، 
کار د دې لامل  و. دغه  ډېر ښه  کار دې 
انګېزه  مو  لپاره  ورکولو  دوام  د  څو  کېږي 
پیاوړې شي او په ښه توګه کولای شو خپل 

مسیر ته دوام ورکړو. 

او  بریالیتوب پر لور ګام اخلو  کله چې د 
خپلې بریا ته نږدې کېږو، او په ورځ کې یو 
ځل خپل ځان وهڅوو، په دې کار سره په 
حقیقت کې خپل ځان ته جایزه ورکوو او 

خپله انګېزه پیاوړې کوو. 
عمل  توګه  په  چارج  د  ډول هڅونې  دغه 
انګېزه  لپاره زموږ  او د مسیر د دوام  کوي 

کېږي.  چارج 
چېرې  که  چې  ولرئ  یاد  په  کې  پای  په 
شی  نه  کړی،  ونه  پام  ته  انګېزې  خپلې 
لکه څرنګه  ورسېږی.  ته  بریا  کولای چې 
چې ستاسو موټر تېلو ته اړتیا لري، تاسو 
هم د حرکت کولو او پرمختګ لپاره انګېزې 
ته اړتیا لری څو وکولای شی چې په حرکت 
کې واوسی؛ او لکه څرنګه چې ستاسو د 
موټر د تېلو په خلاصېدو سره باید د هغه 
بیا ډکه کړی، همدا شان  یو ځل  ټانکۍ 
تاسو هم د لا ډېر حرکت او پرمختګ کولو 
لپاره هم د خپلې انګېزې چارج او تقویې 
کولو ته اړتیا لری. که مو یو کار په انګېزې 
پوه  اوږدو کې  په  د لارې  او  کړ  پیل  سره 
دې  د  لری،  نه  انګېزه  هېڅ  چې  شوی 
لپاره دلیل نه شي کېدای چې باید هغه 
کار پرېږدی او یو بل کار پیل کړی، بلکې 
انګېزه  بیا خپله  یو ځل  باید  یې  پر ځای 
چارج کړئ.  موږ ډېرو خپل ډېری کارونه 
په انګېزې سره پیل کړي دي، خو د لارې 
په اوږدو کې مو انګېزه له لاسه ورکړې او 
په خواشینۍ سره مو خپل کار او موخه بې 
پایلې پرېښې ده.  اوس که چېرې وغواړی 
هغه کارونه او موخې چې بې پایلې مو په 
نیمه لار کې پرېښې دي، وشمېری؛ فکر 
کوی څومره به شي؟ دوه کاره، لس کاره 
نا  همدا  خپلې  زیات؟  هم  دې  له  که  او 
بشپړې شوې موخې او کارونه مو له نورو 

کړئ. شریک  سره 
دغه کار د دې لامل کېږي څو پر دې پوه 
شی چې انګېزه په رښتیا هم د حرکت او 
پرمختګ کولو لپاره څومره ارزښت لري.  

ژباړه: صفي الله پادشاه

له اسرايیل او برېټانیا وروسته د امریکا 
په  عمان  د  ایران  هم  ایالتونو  متحده 
تېل  یوې  پر  اسرايیلو  د  کې  سواحلو 
وړونکې بېړۍ باندې په مرګوني برید 
تورن کړی او خبرداری یې ورکړی چې 
به مناسب ځواب ورکړل  ته  برید  دغه 
د  ایالتونو  متحده  د  ګواښ  دا  شي. 
بهرنیو چارو وزیر انتوني بلېنکن په یوه 
»د  ویلي:  هغه  دی.  ورکړی  کې  بیان 
شته معلوماتو په ارزولو سره موږ ډاډه 
یو، چې ایران دا برید ترسره کړی دی«.

زیاته کړې،  بیان کې  په دغه  بلېنکن 
چې د یاد برید لپاره هېڅ توجیه نشته 
او متحده ایالتونه له خپلو ملګرو سره 
د  او هم  راتلونکو ګامونو غور کوي  پر 
سیمې له هېوادونو سره د دغه برید د 
بوخت  په خبرو  لپاره  مناسب ځوابولو 

دی.
دا په داسې حال کې ده چې تر بلېنکن 
وزیر  بهرنیو چارو  د  برېټانیا  د  ‎مخکې 
ډومېنک راب هم ویلي، لندن باور لري 
چې پر دې تېل وړونکې بېړۍ د برید 
تر شا ایران لاس درلود او دا یو عمدي 
برید او له نړیوالو قوانینو ښکاره سرغړونه 
ده. د برېټانیا حکومت د زمري په اوومه 
تېل  اسرايیلي  د  کې  اوبو  په  د عمان 
وروسته  برید  تر  باندې  بېړۍ  وړونکې 
غلی و، خو راب تر دغه برید دوې ورځې 

وروسته ویلي، دا برید چې پکې د یوه 
برېټانوي وګړي په ګډون دوه تنه وژل 
شوي، د ایران بې‌پیلوټه الوتکې کړی 

دی.
دا په داسې حال کې ده چې د تېرې 
پنجشنبې پر ورځ په یوه برید کې چې 
مرکزي  پوځ  د  امریکا  د  او  اسرايیل 
بللی،  برید  ډرون  د  هغه  قوماندانۍ 
میرسر  شرکت  زودیاک  د  اسرايیل  د 
کښتۍ زیانمنه شوه او دوه کسان چې 
یو یې د برېټانیا و او بل ‌یې د رومانیا و، 

ووژل شول.
راب دا برید بې رحمانه بللی او ‌ویلي 

یې دي چې برېټانیا له خپلو متحدینو 
سره مشوره کوي ترڅو د نه ‌منلو وړ دغه 
برید ته ځواب ووایي. په ورته مهال د 
جنرال  درستیز  لوی  پوځ  د  اسرايیل 
اویو کوخاوی له خپل برېټانوي سیال 
نیک کارټر سره پر دې مسئله خبرې 
کړې دي. د اسرايیل پوځ په یوه بیان 
کې ویلي، چې دواړو لورو په سیمه کې 
وروستيو پرمختګونو او دواړو هېوادونو ته 
متوجه ګواښونو په اړه بحث کړی دی. 
په خبرپاڼه کې د دغو خبرو په اړه نور 

جزیات نه‌ دي ورکړل شوي.
بنت  نفتالي  وزیر  لومړي  اسرايیل  د 

هم د روانې اونۍ د یکشنبې پر ورځ د 
کابینې په غونډه کې وویل: »زه په پوره 
ډاډ سره وایم چې ایران په دې کښتۍ 

باندې برید ترسره کړی دی.«
خو ایران بیا په دې تېل وړونکې کښتۍ 
باندې په برید کې لاس لرل رد کړي 
او د اسرايیل تورونه ‌یې بې‌ځایه بللي. 
وزارت  چارو  بهرنیو  د  هېواد  دغه  د 
»دا  ویلي:  خطیب‌زاده  سعید  ویاند 
څرګندونې په کلکه غندل کېږي. هغه 
رژیم چې بیت‌المقدس یې نیولی، باید 
پوه شي چې دا ډول وړاندوینې به ‌یې 

هېڅ ناروغي جوړه نه‌کړي.«

ایران ته د امریکا تازه خبرداری؛
بلېنکن: که تهران د تېلو پر بېړیو بریدونو ته دوام ورکړي، له سخت ځواب سره به مخ شي

وزیر عدلیه: طالبان با شکنجه 
و قتل اسیران نیروهای دولتی 
مرتکب جرایم جنگی می‌شوند

وزیر عدلیه می‌گوید که طالبان با شکنجه و قتل 
جنگی  جرایم  مرتکب  دولتی  نیروهای  اسیران 
می‌شوند و به اصول جنگ پایبند نیستند. فضل 
احمد معنوی می‌افزاید که تمامی جنایت‌های ضد 
بشری که از سوی جنگجویان طالبان انجام می‌شوند 
در سطح ملی و جهانی بررسی خواهند شد. این 
کشته‌شدن  به  واکنش  در  معنوی  آقای  اظهارات 
عبدالحمید حمیدی، فرمانده لوای اول قول‌اردوی 
۲۰۷ظفر همراه با پنج سرباز دیگر از سوی طالبان 
شبکه‌های  در  تصویریی‌که  می‌شوند.نوار  اظهار 
اجتماعی دست به دست می‌شود لحظات بازداشت 
به‌گفتۀ  می‌دهد.  نشان  را  حمیدی  عبدالحمید 
مقام‌های امنیتی آقای حمیدی با پنج تن از سربازان 
تیرباران گردید. فضل  اسیر طالبان شد و سپس 
احمد معنوی در این باره گفت: »آنچه را که طالبان 
انجام می‌دهند، نقض حقوق‌بشری، نقض قوانین 
و جرایم  بین‌المللی  از جمله جرایم  و  بین‌المللی 

بشری محسوب می‌شود.«
کمیسیون مستقل حقوق‌بشر افغانستان می‌گوید 
که تاکنون چندین رویداد را ثبت کرده‌اند که مصداق 
جنایت‌های جنگی از سوی طالبان اند. محمد ایوب 
یوسفزی، عضو کمیسیون مستقل حقوق‌بشر اظهار 
داشت: »بربنیاد اسناد بین‌المللی و اسناد ملی و 
شرعیت اسلامی تیرباران کردن اسیران یک عمل 

خلاف قانون و عمل جرمی است.«
طالبان دربارۀ این سخنان وزیر عدلیه و کمیسیون 
مستقل حقوق‌بشر چیزی نمی‌گویند. در یک نوار 
تصویری که یکی از سخن‌گویان طالبان نیز آن را 
تأیید کرده، دیده می‌شود دو تن به اتهام رهزنی در 

یک دادگاه صحرایی تیرباران می‌شوند.

د تــازه شــمېرو لــه مخــې، پــه نــړۍ کــې 
پــر کرونــا ویروس د اخته کســانو شــمېر 
۱۹۹میلیونه او ۲۰۵زره او ۸۶۱ کســانو 
تــه رســېدلی دی. دغــه راز د یــاد ویروس 
لــه کبله تــر دې مهالــه څلور میلیونــه او 
ــوي او  ــړه ش ــان م ۲۴۴زره او ۲۲۴ کس
نــږدې ۱۸۰میلیونه تــرې بېرته رغېدلي 

دي.
د یــادو شــمېرو لــه مخــې، د امریــکا 
متحــده ایالتونــه د دغــه ویــروس د ډېــرو 
ــه د  ــه اړخ ــو ل ــو او قربانیان ــو پېښ مثبت

ــواد دی. د  ــو مخکــښ هې ــر ټول ــړۍ ت ن
راپورونــو پــر بنســټ، پــه امریــکا کــې د 
دغــه ویروس مثبتې پېښــې ۳۵میلیونه 
او  رســېدلي  تــه   ۸۸۸ او  ۷۷۰زره  او 
۶۲۹زره او ۳۸۴ نــور امریکایــان تــرې 

ــوي دي. ــړه ش م
دغــه راز هنــد د ۳۱میلیونــه او ۷۰۳ زره 
او ۹۳۳ مثبتــو پېښــو لــه اړخــه د نــړۍ 
دویــم، برازیــل د ۱۹میلیونــه او ۹۳۸زره 
او ۳۵۸ مثبتــو پېښــو پــه درلــودو سره د 
نــړۍ درېیــم، روســیه د شــپږ میلیونــه او 

۳۱۲زره او ۱۸۵ مثبتــو پېښــو له اړخه د 
نړۍ څلورم او فرانســه د شــپږ میلیونه او 
۱۴۶ زره او ۶۱۹ مثبتــو پېښــو لــه اړخــه 
د نــړۍ پنځــم هغــه هېــواد دی، چــې د 
کرونــا ویــروس ډېــرې پېښــې پکې ثبت 

شــوې دي. 
ــا  ــن، کولمبی ــه، ارجنټای ــا، ترکی برېټانی
او هســپانیا بیــا پــه ترتیــب سره شــپږم، 
اووم، اتــم، نهــم او لســم هغــه هېوادونــه 
دي چــې د کرونــا لــه کبلــه ډېــر ځپــل 

شــوي دي.

تازه شمېرې: په نړۍ کې پر کرونا د اخته کسانو شمېر نږدې دوه 
سوو میلیونو ته ورسېد

۵

د  سیمو  ځنګلي  د  کې  ترکیه  په  مخې،  له  راپورونو  د 

او  لوړ شوی  ته  تنو  په دوام د مړو شمېر شپږ  اورلګېدنې 

زرګونه کسان د خپلو کورونو پرېښودو ته اړ شوي دي.

رويټرز خبري اژانس راپور ورکړی، چې اور وژونکي لاهم په 

ساحلي ښارونو مانوګات او مارماریس کې د اور د کابو کولو 

لپاره کار کوي. په ورته مهال د ترکیې د ځنګلونو وزیر بیکر 

پاکدیمیرلي په وینا، په دې سیمو کې اورونه لاهم د سختې 

تودوخې او باد له امله روان دي.

د ترکیې د ځنګلونو وزارت اعلان کړی، چې په تېرو څو ورځو 

کې د ۱۱۲ سیمو څخه چې اورونه پکې بل دي، د شاوخوا 

۱۰۷ سیمو اورونه کنټرول شوي دي. په ترکیه کې دغو پراخ 

اورونو چې څو ورځې دمخه د دغه هېواد په سیاحتي ښارونو 

او ځنګلي سیمو؛ لکه انتالیا، بودوروم، مارماریس او مرسین 

کې پیل شوي، په زرګونه سیلانیان د دې سیمو د هوټلونو 

هېواد  دغه  د  دي.  کړي  اړ  ته  پرېښودو  ځایونو  تفرېح  او 

سیمه ییزو رسنیو راپور ورکړی چې د ترکیې د سمندري 

غاړو ساتونکې بېړیو او د ځینو خصوصي بېړیو په مرسته 

سیلانیان خوندي ځایونو ته وړل کېږي. 

راپورونه: په ترکیه کې د سختې 
اورلګېدنې ‎شپږ کسان مړه کړي او 

زرګونو نورو خپل کورونه پرېښي

ایران ته د امریکا تازه خبرداری؛
بلېنکن: که تهران د تېلو پر بېړیو بریدونو ته دوام ورکړي، له سخت ځواب سره به مخ شي

مؤسسه مدنی دادخواهی و توانمندی (CoAR) به کمک مالی مؤسسه بین المللی NCA تصمیم دارد برای تطبیق پروژه 

